
Hans Enoksen 

Inatsisartunut ilaasortaq, Naleraq 
  

 

§ 37 naapertorlugu apeqqummut nr. 020/2024-mut akissuteqaat – eqqumiitsuliortut 

ilinniaqqissinnaanerannut pikkorissarsinnaanerannullu periarfissat pillugit 

 

 

 
Asasara Hans Enoksen, 

 

Inatsisartut suleriaasiat naapertorlugu apeqquteqaateqarninnut qujanaq. Ataani 
akissuteqassaanga.  

 

 
Apeqqut 1:  
 
Nunatsinni eqqumiitsuliortut mersortartut sanaluttartullu periarfissaanik 
annertusaanissaq pikkorissaanikkut ingerlanneqartussat Naalakkersuisunik 
qanoq eqqarsaatigineqarpat?  

 

 

Akissut:  

 

Eqqumiitsuliortunut sanaaluttartunut mersortartunullu suliffeqarnikkut periarfissat 

pitsanngorsarneqarnissaat Naalakkersuisut isumaqatigaat. 

 

Kalaallisuuliornermik ammerinermillu ilinniagaqarnissamut periarfissaqarnera 

Naalakkersuisut malugeqquaat. Kalaallisuuliornermik ilinniarfimmi Sisimiuniittumi ukioq 

ataaseq allortarlugu ilinniartut 15-it aallartittarput, taakkulu ukiuni marlunni 

ilinniartuusarlutik. Innuttaasut sanaalunnermik suliaqartut imaluunniit sanaalunnermik 

ilinniagaqarnissamik aamma piginnaanngorsaqqinnissamik kissaateqartut 

periarfissaqanngillat.  

 

Sanaalunnermik mersornermillu ilinniagaqarnissamut pikkorissarnissamullu periarfissat 

kommunit suleqatigalugit Naalakkersuisut misissorusuppaat, maannalu kommuniniittuni 

sanaaluttarfinni mersortarfinnillu pioreersuni periarfissaareersut aallaavigineqassallutik.   

 

Immikkoortumi ilinniagaqarnissamut pikkorissarnissamullu periarfissaasinnaasunik 

suliniuteqarsinnaanermut pitsanngorsaalluni misissuinissaq Naalakkersuisut 

kissaatigaat.    

 

Naggataatigut Naalakkersuisut taassavaat, innuttaasunut nunatsinni sanaalunnermik 

mersornermillu suliaqartunut nutaanik suliniuteqarnerup aningaasaqarnikkut 

tunngavissanik pitsaanerusunik pilersitsisinnaanera naatsorsuutigineqarmat. 

Apeqqut 2:   
 
Takornarissanut aningaasarsiornerunissaq anguniarlugu sanalunnikkut 
eqqumiitsuliornikkullu pikkorissanissanik pilersaaruteqartoqarpaa?  

 

Akissut:  

 

Takuuk apeqqut 1-imut akissutigineqartoq. 

 
 
 
 
Inussiarnersumik  
 
 
Aqqaluaq B. Egede 

 

 

 


